
	Чешкиот виолинист Вацлав Худачек вечер на „Охридско лето“



	По 16 години од првиот настап во Охрид, вечер во црквата Света Софија во рамки на „Охридско лето“ ќе гостува светски познатиот чешки виолинист Вацлав Худачек и неговиот Барок оркестар

	 

	Концертот, на кој ќе бидат изведени дела за виолина од Моцарт, Бах, Бенда, Вивалди..., е дел од ретроспективната програма по повод 50-годишниот јубилеј на фестивалот, во која се уметници кои настапувале во изминатите изданија на најзначајната музичко-сценска манифестација во Македонија. 

Во 1967, на 15 години, Худачек учествувал на концерт во Лондон со Кралската филхармонија и набргу станал ученик на Дејвид Острак. Оттогаш настапувал на престижни сцени и фестивали во светот. Покрај композиции од старите мајстори, на неговиот репертоар се и дела од 20 век.

Неговата изведба на „Четирите годишни времиња“ од Вивалди во 1992 година, со диригентот Павел Коган, се уште важи за најуспешна во Чешка, која е објавена во златен тираж во 1997 година. Пред три години Худачек беше одликуван од чешкиот претседател Вацлав Клаус со Национална награда за достигнување во културата и уметноста.

Барок оркестар е основан во 2004 година и е составен од млади музичари. Специјалност на ансамблот е барокната музика, но концертрира и други музички стилови.

Вечерашниот настап на Худачек и Барок оркестар на „Охридско лето“ е организиран во соработка со Амбасадата на Чешката Република во Скопје и со „Охридска банка“.


MAKFAX 18-08-2010

Чешка вечер на фестивалот Охридско лето

18 август 2010, 07:47
Извор: Макфакс
Охрид 

Чешка вечер во рамките на фестивалот Охридско лето ќе се случи вечерва во Св.Софија, со почеток во 21 часот. Петнаесет години по неговиот прв настап во Охрид, светски познатиот чешки виолинист Худчек ќе настапи со неговиот ансамбл „Бароко семпре џоване“. 

Неговиот настап е во рамките на ретроспективни уметници кои ја одбележуваат 50 годишнината од фестивалот. Публиката ќе има ретка можност да ужива во пријатната изведба на концерти за виолина од Бенда и Бах, како и симфониите од Вивалди, Стамич и Моцарт.

Худчек настапува низ целиот свет на најпрестижните сцени со најдобрите светски оркестри, а учествува и на најдобрите светски фестивали.

Неговиот аудио запис на „Четирите годишни времиња“ на Вивалди, со диригентот Павел Коган од 1992 година, е се уште најуспешната изведба во Чешка. За овој запис е добитник на златна и платинумска плоча. Исто така е добитник на златна плоча за останатите негови снимки. 

Како професор, работи на курсеви во Канада, Јапонија и Германија. Во 2007, му е доделено признание од претседателот на Чешка, Вацлав Клаус, преку „Националната награда за достигнувања во областа на културата и уметност“. крај/сж

ALFA TV 17-08-2010

Чешкиот виолинист Вацлав Худачек вечер на „Охридско лето“ 

среда, 18 август 2010, 09:38

По 16 години од првиот настап во Охрид, вечер во црквата Света Софија во рамки на „Охридско лето“ ќе гостува светски познатиот чешки виолинист Вацлав Худачек и неговиот Барок оркестар. 

Концертот, на кој ќе бидат изведени дела за виолина од Моцарт, Бах, Бенда, Вивалди... е дел од ретроспективната програма по повод 50-годишниот јубилеј на фестивалот, во која се уметници кои настапувале во изминатите изданија на најзначајната музичко-сценска манифестација во Македонија. 

Во 1967, на 15 години, Худачек учествувал на концерт во Лондон со Кралската филхармонија и набргу станал ученик на Дејвид Острак. Оттогаш настапувал на престижни сцени и фестивали во светот. Покрај композиции од старите мајстори, на неговиот репертоар се и дела од 20 век. 

Неговата изведба на „Четирите годишни времиња“ од Вивалди во 1992 година, со диригентот Павел Коган, се уште важи за најуспешна во Чешка, која е објавена во златен тираж во 1997 година. Пред три години Худачек беше одликуван од чешкиот претседател Вацлав Клаус со Национална награда за достигнување во културата и уметноста. 

Барок оркестар е основан во 2004 година и е составен од млади музичари. Специјалност на ансамблот е барокната музика, но концертрира и други музички стилови. 

Вечерашниот настап на Худачек и Барок оркестар на „Охридско лето“ е организиран во соработка со Амбасадата на Чешката Република во Скопје и со „Охридска банка“. 

ALFA TV 17-08-2010

Концерт на Вацлав Худeчек и Барок оркестар од Чешка во рамки на „Бит Фест“ 

вторник, 17 август 2010, 10:21

Со дела од Антонио Вивалди, Моцарт и Бах, вечерва во рамки на манифестацијата „Бит Фест“ концерт ќе одржат реномираниот чешки виолинист Вацлав Худечек и Барок оркестар. Худечек на петнаесет години се појавил на концертот во Лондон со Кралската филхармонија на 12 ноември 1967 година. Му бил ученик на легендарниот Дејвид Острак. Од своето деби во Лондон, тој се има појавено во целиот свет на најпрестижните сцени, како „Карнеги Хол“, „Ројал Фестивал Хол“, „Сантори Хол“, „Фестивалската сала во Осака“... Худечек има настапувано на повеќе фестивали, во Осака, Салцбург, Истанбул, Перт, Хелсинки. 

Вацлав Худечек продолжува да го признава споменот за Дејвид Острак и другите гиганти од руското училиште за виолина. Како едукатор, тој има работено во Канада, Јапонија, Германија и им помога на новите чешки генерации на летните концерти на виолина. Во 2007 година Худечек добил признание од страна на претседателот на Чешка Вацлав Клаус преку „Национална награда за достигнување во областа на културата и уметноста“. 

Барок оркестарот е основан во 2004 година и се состои од врвни млади професионални музичари. Специјализиран е во средна барокна музика, но исто така не ги избегнува другите стилови. Овој ансамбл има гостувано на многу концерти и е поканет на музички фестивали во Република Чешка и во странство. Концертот ќе се одржи во Заводот и музеј-Битола со почеток во 20 часот и 30 минути. 


MIA 18-08-2010
Чешкиот виолинист Вацлав Худачек вечер на „Охридско лето“

Скопје, 18 август 2010 (МИА) - По 16 години од првиот настап во Охрид, вечер во црквата Света Софија во рамки на „Охридско лето“ ќе гостува  светски познатиот чешки виолинист Вацлав Худачек и неговиот Барок оркестар.

Концертот, на кој ќе бидат изведени дела за виолина од Моцарт,  Бах, Бенда, Вивалди..., е дел од ретроспективната програма по повод 50-годишниот јубилеј на фестивалот, во која се уметници кои настапувале во изминатите изданија на најзначајната музичко-сценска манифестација во Македонија.

Во 1967, на 15 години, Худачек учествувал на концерт во Лондон со Кралската филхармонија и набргу станал ученик на Дејвид Острак. Оттогаш настапувал на престижни сцени и фестивали во светот. Покрај композиции од старите мајстори, на неговиот репертоар се и дела од 20 век. 

Неговата изведба на „Четирите годишни времиња“ од Вивалди во 1992 година, со диригентот Павел Коган, се уште важи за најуспешна во Чешка, која е објавена во златен тираж во 1997 година. Пред три години Худачек беше одликуван од чешкиот претседател Вацлав Клаус со Национална награда за достигнување во културата и уметноста. 

Барок оркестар е основан во 2004 година и е составен од млади  музичари. Специјалност на ансамблот е барокната музика, но концертрира и други музички стилови. 

Вечерашниот настап на Худачек и Барок оркестар на „Охридско лето“ е организиран во соработка со Амбасадата на Чешката Република во Скопје и со „Охридска банка“. хс/дма/8:37
Utrinski Vesnik 17-08-2010
	На „Бит фест“ гостува чешкиот виолинист Вацлав Худачек
Денеска во 20,30 часот во концертната сала на Заводот и музеј во Битола ќе се одржи концертот на познатиот виолинист Вацлав Худачек и Барок оркестарот од Чешка во рамките на манифестацијата „Бит фест“.

Вацлав Худачек од своето деби во Лондон во 1967 година има настапувано на најпрестижните сцени во светот, во придружба на најдобрите оркестри. Тој бил ученик на легендарниот мајстор Дејвид Острак и по неговата смрт тој продолжува да го одржува споменот за него и за другите гиганти од руското училиште за виолина. И денеска Худачек соработува со носителите на традициите на Острак, како Коган и Ситковетски. Неговото снимање на Вивалди во Ле Кватро Стаџони со диригентот Павел Коган од 1992 година се' уште се смета за најуспешна изведба во Чешка. 

За оваа, како и за многу други снимки Худачек има освоено златна плоча, како и платинеста во 1997 година. Пријатната изведба на Худачек и неговиот особен стил, во кој го комбинира техничкото мајсторство со емоциите, со чувството и страста, кои умее непогрешливо да и' ги пренесе на публиката, ги привлекува слушателите од сите генерации. Но, тој не е посветен само на композициите на старите мајстори, туку го проширува својот репертоар и со дела од 20 век (Јаначек, Прокофјев) и композиции на современите чешки автори (Кимличка, Фишер, Мача). Инаку, Худачек има работено како професор во Канада, Јапонија и во Германија и посветено работи и им помага на новите чешки генерации. За својата работа добитник е на Националната награда на Чешка за достигнувања во областа на културата и уметноста.

Барок оркестарот, со кој ќе настапи Худачек, е се' уште млад ансамбл составен од врвни професионални музичари. Тој е специјализиран за барокна музика, но не ги избегнува и другите стилови. Овој оркестар е основан во 2004 година. Програмата со која вечерва ќе настапат чешките гости се состои од дела на Антонио Вивалди, Јан Вацлав Стамиц, Јан Јиржи Бенда, како и на Бах и на Моцарт. (С.У.)


Nova Makedonija 19-08-2010
Вацлав Худечек по 15 години повторно ќе свири во Охрид

По синоќешниот концерт во Битола во рамки на „Бит-фест“, чешкиот виолинист Вацлав Худечек и оркестарот „Барокот е секогаш млад“ вечерва во 21 часот ќе настапат во црквата „Св. Софија“ во рамки на „Охридско лето“. На програмата се композиции од Вивалди, Бах, Моцарт и др. Ова е втор концерт на Худачек на фестивалот „Охридско лето“. Првпат настапи пред 15 години

Од своето деби на шеснаесет години Худечек свирел речиси на сите престижни концертни сцени: „Карнеги хол“, „Ројал фестивал хол“, „Сантори хол“... Худечек не е посветен само на изведба на композиции на старите мајстори, туку на неговиот репертоар се и дела од Јаначек, Прокофјев и современите чешки автори (Кимличка, Фишер, Мача).

Во 2007 година доби признание од претседателот на Чешка, Вацлав Клаус, за посебни достигнувања во областа на културата и уметноста. 

Камерниот оркестар „Барокот е секогаш млад“ е составен од врвни млади професионални музичари. Специјализиран е за изведба на барокна музика. Основан е во 2004 година.

Vecer 18-08-2010
ОХРИДСКО ЛЕТО
Чешка вечер со виолинистот Худечек 

Светски познатиот чешки виолинист Вацлав Худечек, петнаесет години по неговиот прв настап во Охрид, ќе засвири вечерва на Охридско лето со ансамблот Бароко Семпре Џиоване. Настапот на Худечек е во рамки на ретроспективните уметници кои ја одбележуваат 50-годишнината на Фестивалот. Публиката ќе има ретка можност да ужива во пријатната изведба на концерти за виолина од Бенда и Бах, како и на симфониите од Вивалди, Стамич и Моцарт. Концертот е дел од Чешката вечер на Охридско лето, а ќе се случи вечерва во црквата Св. Софија во 21 часот. Настанот е поддржан од Охридска банка - Сосиете Женерал Груп и амбасадата на Република Чешка во Македонија.

Utrinski VEsnik 06-07-2010

„Охридско лето“ во знакот на ретроспективата 

„Охрид ќе биде духовен центар за 50. издание на најзначајната музичко-сценска манифестација во земјава“, сметаат организаторите 
Невена Поповска
Во пресрет на јубилејното, 50. издание на манифестацијата „Охридско лето“, организаторите одржаа средба со новинарите на која беше презентирана годинашната програма. Манифестацијата на 12 јули во 21 часот ќе ја отвори настапот на Рускиот национален оркестар и Симон Трпчески, а целокупното отворање, кое не би требало да трае повеќе од час и половина, ќе го режираат Иван Поповски и Зоја Бузалковска. Со цел да се избегнат долгите протоколарни обраќања, организаторите информираа дека обраќањата ќе бидат ограничени на 3 минути за да им се даде повеќе простор на уметниците. Поповски и Бузалковска подвлекоа дека нивната замисла е да ја раскажат приказната за „Охридско лето“ и евентуалната визија за понатамошното развивање на фестивалот. „Идејата е дека ова се само првите 50 години, рече Поповски. ’Охридско лето‘ продолжува да се движи во чекор со времето, прифаќајќи ги современите музички текови, творештво итн, но секако без да се заборава минатото.“

Според Зоран Велјановски, претседател на Управниот одбор на манифестацијата „станува збор за програма достојна за одбележување на јубилејот и која Охрид ќе го направи духовен центар во периодот додека трае манифестацијата, која тие како Управен одбор со задоволство ја прифатиле.“

Гордана Јосифовска-Неделковска, селектор на музичката програма, навраќајќи се на почетоците и констатирајќи дека во изминативе години манифестацијата „Охридско лето“ реализирала илјадници настапи на врвни уметнички имиња од земјава и странство, концерти и претстави, информираше за годинашната музичка програма која ќе биде во знакот на ретроспективата. „Свеченото отворање на јубилејното издание на ’Охридско лето‘ ќе се случи во Античкиот театар, каде ќе настапат Рускиот национален оркестар, под диригентската палка на Михаил Плетњов и Симон Трпчески на пијано, информираше Неделковска. Рускиот национален оркестар, продолжи Неделковска, е еден од петте врвни светски оркестри, а Михаил Плетњов се вклопува во ретроспективата со која се одбележува јубилејот, бидејќи Плетњов настапи на оваа манифестација пред 25 години.“ Останатиот дел од музичката програма го сочинуваат настапите на:Емануел Пају од Швајцарија, Петер Лаул од Русија, Хајнрих Шиф од Австрија, Петрит Чеку од Албанија, Пјер Омаж од Франција, Џулијан Рахлин од Австрија, Рамзи Јаса од Египет, како и настапите на Македонската филхармонија, Камерниот оркестар на музичката младина на Македонија, Камерниот оркестар на Словенечката филхармонија, Гала оперски концерт со настап на солисти од Бољшој театарот и Македонската опера и балет, Триото Брамс, гитаристот Владимир Четкар итн.

За драмската програма на јубилејното издание на фестивалот информираше селекторот Ѓорѓи Јолевски, кој подвлече дека својата годинешна селекција ја насловил: „Театарски реминисценци“. Од претставите кои ќе може да се погледнат, Јолевски ги издвои: „Покондирана тиква“, во режија на Јагош Марковиќ, со која гостува Народно позориште од Белград, „Хамлет“ во режија на Дејан Пројковски на Драмскиот театар од Скопје, „Сон на летната ноќ“ во режија на Александар Морфов, на „В.Ф. Комисаржевска“ од Санк Петерсбург, „Пер Гинт“ во режија на Слободан Унковски, на Албански театар од Скопје, „Галеб“ во режија на Крикор Азарјан, на Театарот на армијата од Софија, Авторскиот проект „Љубов моја“ на Јоана Поповска, со која актерката одбележува 50 годишен јубилеј од театрската дејност, „Децата на Сонцето“ - авторски проект на Петар Темелковски, „Содома љубов моја“ во режија на Лин Паркер на Ро Меџик театарот од Даблин, Ирска, „Бескрајни соништа“ во режија на Боњо Лунгов, со која театарот за деца и младинци одбележува 20 години постоење, „Место во средината на земјата“ во режија на Нурула Тунџер на Градскиот театар од Истанбул, „Сијах калем“ во режија на Владо Цветановски, на Турскиот театар од Скопје, „Суд“ во режија на Љупчо Ѓорѓиевски, на Македонски народен театар од Скопје. Јолевски особено ја издвои претставата „Кафкаски круг со креда“ од Бертолд Брехт, во режија на Мартин Кочовски во изведба на Народниот театар „Војдан Чернодрински“ од Прилеп, бидејќи како што подвлече за прв пат се затвора „Охридско лето“ како манифестација и токму со оваа извонредна претстава.

Во рамките на манифестацијата ќе се одржи и Француска вечер, чиј организатор е Француската амбасада во Македонија и на која ќе бидат изведени четирите балади на Шопен илустрирани од неговите писма. На пијано ќе настапи Жером Гранжон, а рецитатори се: Мариел Ожоле и Фредерик Сунак. Исто така ќе се одржи и Чешка вечер, во организација на Амбасадата на Чешка во Македонија на која ќе биде изведена „Barocco Sempre Giovane“ со Вацлав Худечек на виолина.

Покрај сценско-музичката програма, предвидено е и поставување на инсталации, перформанси, изложби со кои ќе биде збогатено одбележувањето на јубилејот. 

